
Гьаб номералда нужеца цIализе бегьула

гьум. 2
гьум. 2 Рамазаналъул

       хиралъигьум. 3
гьум. 3

гьум. 4
гьум. 4

Активалъул данделъиялда…...

Байрам
 тIобитIана

«Хандакъазул
хIедучирахъал»

акция 

Республикаялъул жамгIияб 
рахъкквеялъул штабалда

Дагьал церегIан къояз предпринимателазулгун инвестициязул агенствоялъул 
нухмалъулев ХIусейн ХIусейновгун цадахъ нилъер районалъул бетIер ХI.ХI.Мусаев 
Дагъистан Республикаялъул жамгIияб рахъкквеялъул штабалде щвана. Гьениб гьез 

лъай-хъвай гьабуна гьелъул хIалтIигун, регионалияб штабгун цадахъаб хIалтIуе 
хIажатал къотIиял гьаруна, гьединго гьениб тIобитIараб тадбиралда гIахьаллъарал 
гIолилалгун ишалъулаб гара-чIвари гьабуна. 

ХI. Мусаевас гьеб штабалда нилъер районалъул къо чIезабизе бугиланги бицина. 
«Салатавия» сеталъул издания

Дагьал церегIан къояз гIемерал 
соназ гьабураб ракIбацIцадаб хIалтIухъ 
Дагъистаналъул хIукуматалъул ХIурма-
тияб грамотаялдалъун кIодо гьавуна 
нилъер районцояв, республикаялъул  
налогазул инспекциялъул хIалтIухъан 
Хизриев Висирпаша ГIалимпашаевич.

Баркула Висирпашада тIадегIанаб 
шапакъат.

Гьудул-гьалмагъзабазул къокъа

Дагьал церегIан къояз Россиялъул 
бакIал раялъул ва ЖКХялъул министерс- 
твоялъул Баркалаялъул кагъаталъе 
мустахIикълъана нилъер ракьцояв, 
Дагъистаналъул гьебго министерствоя- 
лъул управлениялъул начальник ГIусман 
АхIмадов.

ГIусманил  хIаракаталда гIумруялде 
бахъинабулеб буго «Эшеха»  кIкIалахъан 
районалъул 6 росулъе цIияб лъим бачин.

Районалъул тIолалго гIадамазул ра- 
хъалдасан баркала буго ГIусмание гьеб 
кIвар цIикIкIараб хIалтIи гьабуралъухъ. 

Баркиял

12 марталда районалъул администра-
циялда тIобитIана активалъул иргадулаб 
данделъи. Районалъул бетIерасул нух-
малъиялда ва республикаялъул ЖамгIияб 
палатаялъул членазул гIахьаллъиялда 
тIобитIараб гьеб тадбиралъул гIахьал-
чагIилъун рукIана администрациялъул 
бетIерасул заместителал, управлениябазе 
нухмалъулел, отделазул начальникал, уч-
реждениябазулгун организациябазул жа-
вабиял хIалтIухъаби ва  росабазул бутIрул.

Тадбиралъул хал гьабиялде росарал  
суалазул аслияллъун рукIана 15-17 мар-

талда Россиялъул Президент вищиялъул  
кампания районалда гIуцIиялда нухда  
тIобитIиялда, культураялъул отделалъ 
2023 соналъ гьабураб  хIалтIул  хIисаб-
кьеялда, «Шагьаралъул санагIалъаби» 
программаялда  рекъон, жамгIиял бакIал 
хIадуриялда, гьел  цIуниялда, араб  сонал-
даса  бицунеб бугеб администрациялъул, 
гьелъул  ведомствоялде кколел  гIуцIаба-
зул ва  росабазул администрациябазул 
хIалтIухъабаз налогазул налъаби зама-
налда рецIунгутIиялда хурхарал  суалал.

Президент вищиялъул кампания тIо-
битIиялда хурхун, районалъул бетIерас 
бицен гьабуна Президент вищиялде  гIу-
цIараб  муниципалияб  хIалтIул группаялъ 
гьабулеб кIудияб хIалтIул. Гьес кIвар бу- 
ссинабуна  рищиязде тIолалго избирате-
лал  гIахьаллъизе кколеллъи.

Гьебго суалалда  тIасан гьабураб 
РДялъул ЖамгIияб палатаялда цебе гIу-
цIараб экономикаялъул кампаниялъул, 
агропромышленнияб  комплекс  цебетIе-
забиялъул, гьитIинабгун  гьоркьохъеб 
предпринимательствоялъул рахъккве-
ялъул, туризмалъулгун экологиялъул 
комиссиялъул председатель Юкрудин Са-
лимхановас жиндирго кIалъаялда гьениб 
тIадчIей гьабуна Президент вищиялъул 
кампания улкаялъе захIматаб заманалда 
тIобитIулеб букIиналда, гьеб гIуцIиялда, 
гIемерал гIадамал гIахьал гьарун, тIобитIи-
ялъе  тадбирал гьаризе  жигарги, гьел  
рагьараллъунги, законалъул кьучIалдаги 
нухда иналъе хIаракат бахъизе ккеялда.

Гьес абуна: «Нилъеда лъала нилъер 
тушбабаз, рищиязда хурхун, интерне-
талда тIиритIизарулел кьучIго гьечIел 
харбал, дунялалъул жамгIияталда цере 

нилъ сундуего бегьулареллъун рихьизари-
зе хIаракат бахъулеб букIин.

Нилъеда тIадаб буго хасго гIолеб гIе-
лалда гьоркьоб, бичIчIенкьеялъул хIалтIи 
гучаблъун гьабизеги нилъер тушбабаз 
бицунеб гьересилъун кколеб бичIчIинаби-
зеги», -ян.

ТIадехун рехсараб комиссиялъул 
председателасул заместитель, респуб- 
ликаялъул  ЖамгIияб штабалъул член, 
Эльдар Адельшиновасги гIатIид гьабун  
бицана  рищиязда хурхун  штабалда  гьа-
булеб  хIалтIул.

Президент вищиялъул кампаниялде 
районалда бугеб хIадурлъиялъул гьениб 
бицана районалъул администрациялъул 
бетIерасул жамгIияб хIинкъигьечIолъи 
чIезабиялъул рахъалъ заместитель Басир 
Нуцаловас.

Гьес абуна: «Районалда кинабниги 
рищиязул 30 участок буго, ва гьезул лъаб- 
гояб район тун къватIибехун буго. Гьел 
участкаби, тIалабазда рекъон, гIуцIунги 
руго», -ян.

Гьелда хурхун, районалъул бетIерас 
абуна: «Цоги нухалда тIадвуссун лъазабу-
леб буго, техническияб рахъалъ, кинални-
ги рищиязул участкаби хIажатабщинал-
далъун хьезарунги рищиял рагьараллъун 
рукIинариялда тIадги хIалтIизе ккола. Гьел 
рахъазда бараблъун букIине буго нилъеда 
гIадамаз гьабулеб божилъиги», -ян.

КIиабилеб суалалда хурхараб кIалъай 
гьениб гьабуна культураялъул отдела- 
лъул начальник Абубакар Ибрагьимовас. 
Нилъеда лъала районалда  тIоритIулел 
кинал рукIаниги тадбирал, культурая- 
лъул, физкультураялъулгун  спорталъул, 
туризмалъул ва  гIолилазда гьоркьор 
ишал гьариялъул отделазул хIалтIухъаби 
гIахьаллъичIого, къанагIатги унареблъи.

Абубакарица, къокъгьабун ва циф-
рабаздалъун, данделъаразе бицана араб  
соналъ жинца  нухмалъи гьабулеб отде-
лалъ гьабураб хIалтIул, гьелъулъ  ккарал 
церетIеязул, дандчIварал захIмалъабазул 
ва цере чIарал масъалабазул. 

Гьес абуна: «Аслияб кIвар нижеца 
буссинабун букIана халкъияв шагIир 
Расул ХIамзатовасе нусго сон тIубаялъул 
юбилей кIодо гьабиялъул тадбиразде, СВО-
ялда гIахьаллъулел гIолилалгун, гьезулги 

гьенир гIумруялдаса ратIалъаразулги 
хъизабазулгун гьарулел ишазде ва район 
тун къватIирехун тIоритIулел ишазулъ 
гIахьаллъиязде.

Нилъер культураялъул хIалтIухъаби, 
районалъул лъималазул искусствоялъул 
цIалдохъаби гIахьаллъана батIи-батIиял 
къецазда, конкурсазда ва  гьез гьенир лъи- 
кIал хIасилалги рихьизаруна»,-ян.

Гьесул кIалъаялда тIасан ХIажимурад 
Мусаевас абуна: «Нилъер умумузул гIада-
тал цIуни, культураялъул рукIарал рахъал 
гIолеб гIелалъе рагьи нилъеда тIадаблъун 
ккола. Гьеб рахъалъ нилъер районалда гIе-

зегIанаб хIалтIиги гьабулеб буго», -ян. Гьес 
культураялъул хIалтIухъабазе баркалаги 
загьир гьабуна.

Араб соналъул ахиралдаса байбихьун, 
тIадехун рехсараб налогал рецIиялъул 
суал жеги кинго   къазе кIолеб гьечIо. 
Гьелъулъ бугеб ахIвал-хIалалъул гьениб 
бицана экономикаялъулгун социалияб 
рахъал цебетIезабиялъул отделалъул 
начальник Юсуп Агиевас.

Данделъи ахиралде щвана хал гьаби-
ялде росарал суалал рича-чваялдалъун ва  
рекъон кколел хIукмаби гьариялдалъун.

  МухIамад-Шарип ГIабдулашимов

Араб анкьалда, тIолабго улкаялда-
го гIадин, нилъер районалдаги кIодо 
гьабуна Халкъалдагьоркьосеб ручча-
базул къо. Гьелда хурхун, районалъул 
маданияб рукъалъул кIудияб залалда 
байрамалъулаб тадбир тIобитIана. 
Гьенир данделъун рукIана района- 
лъул  киналниги гIуцIабазул жавабиял 
хIалтIухъаби, хIалтIулъ жидеца це-
ретIеял рихьизарурал, хасаб рагъулаб 
операциялъулъ васалгун росал каму-
рал, гьабсагIат гьенир ракIбацIцIадго 
ВатIаналъе борч борхулезул хъизаби 
ва цогидалги. 

Гьелда цадахъго гьениб, пачалихъа- 
лъул Президентасул буюрухъалда ре- 
къон, исана лъазабураб Хъизаналъулаб 
соналъе байбихьиги лъуна.  Тадбир 
рагьана пачалихъияб гимналдалъун. 
РакIараразда ва тIолалго районалъул 
руччабазда, байрам баркун, гьабураб 
кIалъаялда районалъул бетIер ХIажиму-
рад ХIажиевич  Мусаевас гьадин абуна: 
«ГIадада гуреб нилъеца гьаб берцинаб 
байрамалдалъун рагьулеб бугеб цIакъ 
кIвар цIикIкIараблъун В.В. Путиница 

  Рохелгун пашманлъи цолъараб 
байрам тIобитIана

Берцинаб ва гIажаибаб ихдалил бай-
рам–руччабазул Къо  кIодо гьабиялъул 
тадбирал районалъул цогидал росабалъ-
ги тIоритIана. 

Калининаул ва ИчкIа росабазул 
бутIрузул бихьизабиялда рекъон, хасаб 
рагъулаб операциялда гIумруялдаса 
ратIалъарал ва гьабсагIат гьениб хъу-
лухъ гьабулел гIолохъабазул улбузухъе, 
гIиси-бикъинаб сайгъат-саламгун щвана 
культураялъул хIалтIухъаби. 

Гертма росдал культураялъул хIал-
тIухъабаз, росдал администрациялъул 
квербакъиялдалъун, захIматалъул це-
рехъаби–руччаби кIодо гьариялъул тад-
бир тIобитIана. Гьенире ракIарарал руч-
чабазе тIугьдулги гьитIиналго сайгъаталги 
кьуна росдал бетIер Юсуп Байирхановас. 
Гьединго Тайбика Зираловалъ хIадур 
гьарурал гьунарчагIазул церерахъиназги 
тадбир  берцин гьабун букIана. 

Гуни росдал руччабазда Пачалихъияб 

Думаялъул депутат Султан ХIамзаевасул 
кумекчи Камал ГIабдулевасги культу-
раялъул хIалтIухъабазги баркиялъулаб 
гьоболлъи бана  50 соналъ росдал гIа-
дамазе сахлъи гьабиялъул хъулухъалда 
хIалтIарай Пайзанат Мажидовалда ва 44 
соналъ росдал школалъул  мугIалимлъун 
хIалтIарай Капират Абусиновалда.  

-ЧIужугIадан нилъер гIумрудул аслу 
ккола. Гьейги, узухъда, эбел йиго. Амма, 
магIишаталъул кинаб рахъалде ракка-
ниги, нилъеда чIужугIаданалъул цебетIу-
раб хIалтIи батула. Нуж-мугIалимзаби, 
тохтурзаби, инженерал, космонавтал 
ва цогидалги гIемерал махщалилал. Бар-
кала нужее, хIурматиял, нижер гIумруялда 
жаниб лъураб бутIаялъухъ,-ан абуна К. 
ГIабдулаевас.

Гьединго гьес, депутатасул рахъал- 
дасан, гьезие тIугьдузул квацIабигун 
сайгъатал кьуна. 

Динара Батиева

7 марталда нилъер районалда бугеб 
Жанисел ишазул министерствоялъул 
отделалда кIодо гьабуна руччабазул 
Къо. Гьенире хасгьабун ахIун рукIана 
гIумруялдаса ратIалъарал полиция- 
лъул хIалтIухъабазул улбул ва руччаби, 
ветеранал, гьабсагIаталда гьенир хъулу- 
хъалда ругел руччаби, гьезул лъимал ва 
цогидалги. 

 Жанисел ишазул отделалда
 ихдалил байрам

Гьеб отделалъул начальник Юнус 
Хайрулаевас, берцинал баркиялъул 
рагIабазда хадуб, тIолалго руччабазе 
сахлъи, сабру ва  районалда гIадлу-ни-
зам чIезабиялъулъ гьарулел ишазулъ 
бергьенлъаби гьарана.  Гьединго жи-
деца кидаго жидер хIалтIухъабазул хъи- 
заби рехон тезе гьечIин ва кIварабгун 
бажарараб кумек гьезие гьабизе букIин 
баянги гьабуна. Ю. Хайрулаевас гьезие 
тIугьдузул квацIабигун грамотаби ва 
гIарцулал сайгъатал кьуна. 

Нилъер районалъул ОМВДялъул 
ветераназул Советалъул председатель 

Баркала нужее,  руччаби!

 Компьютеразул класс сайгъат гьабуна
 11 марталда Калининаул росдал 

гьоркьохъеб школалде гьоболлъухъ 
щвана «Черномортранснерть»  АОя- 
лъул  генералияв директор Александр 
Зленко. Узухъда, гьесда цадахъ рукIана 
цогидал  жавабиял   хIалтIухъаби,  Да-
гъистаналъул Халкъияб Собраниялъул 
депутат Мухтарпаша ГIумаханов, райо-
налъул администрациялъул бетIерасул 

тIоцевесев заместитель Ильяс Шабазов, 
РУОялъул начальник МухIамадрасул 
МухIамаев ва цогидалги.

ТIоцебесеб нух гуреб тIадехун рех-
сараб АОялъ нилъер районалъе  кумек 
гьабулеб бугеб. Нижеца арал соназул 
газетазда хъван букIана гьеб гIуцIиялъ 
Ленинаулалъул  ФАПалъе,  Дубкиялъул 
участковияб больницаялъе ишалъулаб 
кумек гьабиялъул  ва Буртунай росулъ 
спортивияб комплекс баялъул  хIакъа- 
лъулъ. Александрица жиндирго кIалъа- 
ялда гьениб абуна: «Божи лъола гьаб 
нижер гьитIинабго сайгъаталъ цIалдо- 
хъабазе компьютеразулаб техника лъа- 
забиялъе квербакъизе букIиналда», -ян.

 И. Шабазовас, районалъул бетIера-
сул рахъалдасан, гьабураб кумекалъухъ 
ва иргадулаб гурхIел-рахIмуялъулаб 

ишалъухъ гьалбазе баркалаги загьир 
гьабун, Александр кIодо гьавуна «Райо- 
налъул социалиябгун экономикияб ра- 
хъал цебетIезабиялъулъ лъураб бутIа-
ялъухъ» медалалдалъун. 

Информатикаялъул кабинет къачIа-
ялъулъ, рачIарал компьютерал бакIазда 
лъеялъулъ ва гьел рекъезариялъулъ кIу-
дияб кумек гьабуна М.-п. ГIумахановас.

Жиндирго  иргаялда,  гьеб   школа-
лъул директор МухIамад ХIабибовас, му-
гIалимзабазулги цIалдохъабазулги кол-
лективазул рахъалдасан, ракI-ракIалъу 
лаб баркала загьирги гьабун,  гьалбал  
кIодо гьаруна Баркалаялъул кагътазда- 
лъунги сайгъатаздалъунги.

Гьеб тадбиралъе берцинлъиги цо 
хаслъи кьураблъунги букIана цIалдохъа- 
баз хIадурараб литературиябгун музыка-
лияб программа.

Тадбир лъугIун хадуб, гьалбаз Дубки 
посёлокалде тIабигIаталъул берцин-
лъиялъул лазат босизе сапар бухьана. 
Гьениб участковияб больницаялъе гьа-
бураб капиталияб ремонталъул халги 
гьабун, гьез больницаялъе 988 азарго 
гъурущ багьа бугеб медицинаялъул 
алатал сайгъат гьаруна.

Сайгибат Гереханова, РУОялъул начальникасул заместитель

Салман Сахрудиновасги ракIараразда 
баркана руччабазул Къо.

- Жакъа нилъгун гьечIел полиция- 
лъул хIалтIухъабазул улбузе ва ручча-
базе гьаризе бокьун буго сахлъи, гьезул 
лъималазе ва лъималазул лъималазе– 
талихIаб лъимерлъи. Гьанже гьел руго 
нужер гIумруялда нур базе ругел чагIи, 
гьездасан гуреб рохелги нужее букIуна-

реблъиги бичIчIула. Аллагьас сабру кьеги 
киназего.

Гьаб тIолабго отделалъе ва гье- 
лъул  нухмалъулезе, тадбир гIуцIараз-
егун нухда берцинго иналъе квербакъа-
разе- ги кIудияб баркала буго,- ян абуна 
гьес жиндирго кIалъаялда.

Гьеб тадбиралъе берцинлъи ва бай-
рамалъулаб асар кьолеллъун рукIана 
районалъул ва росабазул маданиял 
рукъзабазул хIалтIухъабазулгун ва  по-
лициялъул хIалтIухъабазул лъималазул 
церерахъинал. 

Ибрагьим Идрисов

рикIкIараб Хъизаналъул сон. КIудияб ва 
щулияб хъизан нилъер жамгIияталъул 
аслулъун лъугьине кколиланги абуна 
Президентас. 

Дун цIакъ вохаравги чIухIаравги вуго 
нилъер  районалъул руччаби къвакIарал, 
сабру кIудиял, бахIарчиял ва жавабчилъи 
цIикIкIарал рукIиналдаса. Рагъул корони-
реги васазда хадур рахъине гьел нахъе 
къаларо. Васал камурал улбузда цоцазул 
ракIбатизеги хIал батулеб буго. Кинал-
го руччабазе дица гьарула сахлъи, рекIее 
хIалхьи, рукIаги нуж кидаго нужерго 
бихьиназе ва лъималазе мугъчIвайлъун. 
РукIа нуж даимго гьедин берциналлъунги 
хIикматаллъунги».

ХI. Мусаевас хасаб рагъулаб опера-
циялъулъ нилъер талихIаб букIинеселъе 
гIоло рухI кьурал гIолохъабазулгун ми-
салиял ва кIудиял хъизабазул улбузе, 
район цебетIеялъулъ лъураб захIма-
талъухъ свак лъаларел руччабазе барка-

ла загьир гьабуна. Гьезие, районалъул 
бетIерасул рахъалдасан, Баркалаялъул 
кагъталги сайгъаталги кьуна.

Гьединго гьенир депутатазул Соб- 
раниялъул   председатель  Гъирисхан 
Гъирисхановги лъайкьеялъул управ-
лениялъул начальник МухIамадрасул 
МухIамаевги ракI-ракIалъулал баркия- 
лъул рагIабигун кIалъана. 

Бищунго хIалуцараб лахIзатлъун 
тадбиралда ХI. Мусаевас ва районалъул 
маданият цебетIезабиялъулъ жидер 
кIудияб бутIа бугел Лайла ва Руслан 
Имамирзаевазул хъизаналъ, миллияб 
къачIа-кIатIаялдалъун, Хъизаналъулаб 
чирахъ баки букIана. Гьелъул хинлъигун 
цIа рагъулаб операциялдаса нахъру- 
ссинчIезул бесдал хутIарал гьитIи-
чазухъе наслабазе цIуни мурадалдаги 
кьуна. Гьеб лахIзаталъ залалда гIодор-
чIаразул беразда магIу хулизабуна. 

«Маргьа» лъималазул ахалъ тарбия 
кьолезул ва маданияб рукъалъул хIал-
тIухъабазул церерахъиназги тадби-
ралъе рохалилаб асар гьабуна.

 «БахIарчиясул хъизаналъул гьоболлъухъ» 
акциялда хурхун…

Нилъер   районалда  гIадатлъун  
лъугьун буго, тIадехун  рехсараб  цIа-
ралда      гъоркь,  СВОялда гIумруялдаса 
ратIалъаразул хъизабазе кумек гьаби ва 
зама-заманалда гьезухъе щвей.

Гьал къояз районалда гIуцIун  бугеб 
«Улбузул къуват» жамгIияб гIуцIиялъул 
куратор Аминат Абужанатова, ЕИЦа- 
лъул хIалтIухъабигун цадахъ, СВОялда 
гIумруялдаса ратIалъарал, «Бихьинчи- 
лъиялъухъ» орденазе мустахIикълъарал  
Ленинаул, Дилим, Гуни росабалъа Темир-
султан Темиргереевасул, ХIосен Мали-
ковасул, Юсуп МухIамадхIабибовасул, 
СултанмухIамад СултанмухIамадовасул 
хъизабазухъе щвана. Гьез гьалбазе би-
цана жидерго васазул ва росазул гIумру-
ялъул хIакъалъулъ, ракIалде щвезаруна 
гьезул цо-цо ишал.

  «Хандакъазул хIедучирахъал» акция
ТIолабго улкаялда лъазабураб «Хан-

дакъазул хIедучирахъал» акциялда 
жигараб гIахьаллъи гьабуна Дилим 
росдал гимназиялъул цIалдохъабазгун 

мугIалимзабаз. Украиналда тIобитIулеб 
хасаб   рагъулаб   операциялда   гIахьа- 
лъулезе кумек гьабун, гьез 300 ялдасаги 
цIикIкIун хIедучирахъ хIадурана. 

Гъираялда ва цоцалъ гъункун, жаваб- 
чилъи бичIчIун, тIаде босана гьез гьеб 
иш. Маххул гъутухъазда жанибе биун 
тIуна хIе, гьоркьоб картоналъул кескалги 
лъуна, жеги тIад сураталги седана. Гьел 
чирахъал 5-6 сагIаталъниги сунаро. 
Гьелъ рес кьола нилъер рагъухъабазе 
хандакъазулъ дагьабниги хинлъи ва кан-
лъи чIезабизе. Гьезда тIад квен хин гьа-
бизе, ва чай гьализабизегицин бегьула. 

Гьеб ишалдехун хасаб асар букIана 
СВОялда гIахьаллъулев Муслим Мутуе-
васул ясал Хадижатил ва Аминатил, гье-
динго 5 моцIалъ жиндир хабар лъачIого, 
гьенив тIагIарав АхIмад ГIалихановасул 

           Дир росуцояв ГIиса 
Инсан ва гIумру

«ГIадамазда гьоркьов гIаданлъун 
вукIа»-гьел рагIаби гIемер рагIана чIахIияб 
гIелалъул гIадамаз гIисиназе аманатлъун 
гьабулеб.

Унго-унгояв инсан, чIахIиязеги гIи-
синазеги ракI-ракIалъ вокьулев ГIиса 
Шангереев гьавуна 1940 соналъул июнь 

 «Реццалъул ва ракIалдачIеялъул»
 зал рагьана

Дагьал церегIан къояз Ленинаул росдал №3 школалда тIобитIана гьеб росулъа 
СВОялда гIахьаллъарал ва  гIахьаллъулел ругел  гIолохъабазул, тIадехун рехсараб цIа-
ралда гъоркь, зал рагьиялъул рохалилаб данделъи. Гьенир  гIахьаллъана районалъул 
депутатазул Собраниялъул, ТОКСалъул , туризмалъул, музеязул, ветераназул Советалъул, 
жамгIияб гIуцIиялъул вакилзаби ва гьабсагIаталда хIухьбахъиялда  ругел гьеб росулъа 
СВОялда гIахьаллъулел гIолохъаби, мугIалимзаби ва  цIалдохъаби.

Данделъиги рагьун, школалъул директор Рустам Гъаирбековас абуна: «Гьаб 

тадбир, СВОялда гIумруял-
даса ратIалъарал, гьенир 
гIахьаллъулел гIолохъаба-
зул гIага-гIунтIаразе гуреб-
ги, кIудияб кIвар бугеблъун 
ккола, гьединал тадбираз 
квербакъула гIолеб гIелалъе 
патриотикияб тарбия 
кьеялъе ва умумузул тарих 
кIочене биччангутIиялъе. 
Баркала буго нужее гьаб 
тадбиралъулъ гIахьаллъизе 
рачIаралъухъ», -ан.

   Гьелдаса хадуб, СВОялдаса гIумруялдаса ратIалъарал минуталъулаб сихIкъотIиял-
далъун, ракIалде щвезаруна. Росуцоял гIолохъабаз СВОялда бихьизабураб бахIарчилъи 
кIочене биччангутIиялъе школалда гьабулеб хIалтIуе лъикIаб къимат кьурал кIалъаяз 
гьенир гьаруна районалъул депутатазул Собраниялъул председатель Гъирисхан Гъи-
рисхановас ва ТОКСалъулгун туризмалъул ва музеязул директор Арсен ХIайбулаевас.

ТОКСалъул хIалтIулъ жигарчилъи бихьизабурал, гьелъул дирекциялъул рахъалдасан, 
гьенир гьелъул юбилеялъулал медалаздалъун, кIодо гьаруна.

Данделъиялъул аслияб бутIа лъугIун хадусан, тIадехун рехсараб зал рагьиялъе лента 
къотIизе ихтияр кьуна СВОялъул гIахьалчагIазеги СВОялда гIумруялдаса   ватIалъарав 
бахIарчи ГIиса ГIумаровасул эбел Лаюза ГIумаровалъеги.

Гьеб тадбиралда хадубго, гьеб школалда тIобитIана ГIиса ГIумаровасе «БахIарчиясул 
парта» рагьиялъул тадбирги. Гьениб ГIисал гIумрудул хIакъалъулъ къокъабго бицен 
гьабун хадусан, рехсараб партаялда нахъа тIоцее гIодойчIана бахIарчиясул эбел Лаюза 
ГIумарова.                                                                               МухIамад-Шарип ГIабдулашимов

моцIалда Алмахъ росулъ гIадатияб хъи-
заналда.

Гьесул гIумруялъул 7 сон бараб зама-
налда, хвана гьесул эмен. Хъизан хьихьи-
ялъе гIоло, эбелгун цадахъ, гьитIинго 
гьаризе ккана колхозалъул батIи-батIиял 
хIалтIаби.

ГIисал лъимерлъи захIматал КIудияб 
ВатIанияб рагъул ва гьелда хадусел соназ-                                                                                               
де ккана. Цогидал лъималаздаго гIадин, 
гьесулги лъимерлъи талихIаб букIинчIо. 
Гьелъул гIаксалда, бихьана ракъи-къечги 

ратIликълъиги.
 1958-1961 соназда ГIисаца Советияб 

армиялда рагъулаб хъулухъ гьабуна. 
Гьенисан тIадвуссун хадув, 1962 соналъ 
ГIисаца лъугIизабуна Хасавюрт шагьа-
ралъул механизациялъул училище ва 
тракторист-машинистасул махщел щвана. 
Гьелдаса хадуб, гIемерал соназ Мехлес-
хозалда, гьев «Алмахъский» совхозалда 
трактористлъун хIалтIана. Калининау-
лалдаса Алмахъалде бугеб нухги  ГIисал 
жигарчилъиялда бараб буго. 

Пенсиялда вукIаниги, росуцоязда гьев 
вихьула боцIуе лъим гьекъолел русби ра-
цIцIунев, ччукIунел бакIал щула гьариялда 
тIад хIалтIулев. Кидаго хIадур гьев вукIуна 
хIажалъи ккарал гIадамазе цIул, хер ро- 
къоб босизе. ГIемерал соназ ГIисаца хобал 
рухъана, жиндирго харжаздасан чIезарула 
хобалъур лъолел къаналгун хъарщал. 
Гьеб гурониги, ГIисаца гIахьаллъи гьабу-
ла жамагIаталъул киналниги ишазулъ, ва 
жиндаго кIвараб кумек гIарцудалъун, ялъу- 
ни жиндирго захIматалдалъун гьабизеги 
хIадур  вукIуна. 

ХIилла-рекIкI чорхолъ гьечIев гьев 
росдал гIадамазул гIемерисез васси- лъун-
ги тола. Гьеб ишги гьес, кинавго чи разияб 
къагIидаялда, Аллагьасул нухдаса кьу-
ричIого, тIубала. Аллагьас гьесул киналго 
ишал азарилаб даражаялде рахинарун 
ратаги. 

Исламалъул щуабилеб рукну (хIеж 
борхи) ГIисаца гьебги тIубазабуна, Алла-
гьас къабул гьабун батаги. 

Гьарула гьесие сахлъигун халатаб 
гIумру, гьабулеб ишалъулъ битIккей. 

Наида Расулова, Алмахъ росу

«Нижер лъимал, росал кIочонгутIи-
ялъе гьарулел ишазухъ, нижедехун гьабу-
леб бербалагьиялъухъ ракI-ракIалъулаб 
баркала буго районалъул бетIер ХIажи-
мурад Мусаевасе ва гьесул тIадкъаял 

тIуразариялъулъ гIахьаллъулел тIола-
зего»,-ян абулеб букIана бахIарзазул  
умумузги лъудбузги.

Данделъабазул ахиралда Аминат 
Абужанатовалъ, ХIажимурад Мусаева-
сул рахъалдасан, ракI-ракIалъул барка-
ла загьир гьабуна унго-унгоял бихьинал 
патриотал ва нилъер ракь цIунулел 
васал гIезаруралъухъ.

Гьенирго А. Абужанатовалъ тIадехун 
рехсарал рагъухъабазул   хъизабазе кве-
ралъ рахъарал гьезул васазул суратал 
сайгъат гьаруна.

«Салатавия» сеталъул издание

яс Фатимал.  Гьелъ жиндицаго хIаду-
рараб чирахъалда тIад инсул суратги 
гьеб щваразухъе гьесул хIакъикъат 
лъазе кумек гьабеян хъвараб кагъатги 

седана. Биччанте Аллагьас лъималазул 
мурадал тIуразе.

Нилъер районалъул бетIерасул 
рахъкквеялдалъун, тIобитIулеб гьеб 
акциялда лъай кьеялъул цогидал гIуцIа-
биги гIахьаллъана.   

Гьедин февраль моцIалда, цогидаб- 
ги гуманитарияб кумекалда цадахъ,  
рагъухъабазе цIалдохъабазул гьариял 
ва мурадал  загьир гьарурал кагъталгун 
«хандакъазул хIедучирахъазул»  100 
ялдасаги цIикIкIараб къадар СВОялде 
битIана.                      

Машинаялда  жаниб гьеб кинабго 
къайи сокIкIунаго, лъималаз  жидер 
божи бугин хехго ва бергьенлъигун 
нилъер росу ва районцоял тIадруссинин 
абуна.                                                                     

                                     Ибрагьим Идрисов

Проводится отбор кандидатов, подлежащих призыву на военную службу, 
для направления на подготовку по военно - учетным специальностям (водитель 
категории - «С») в образовательных учреждениях РО ДОСААФ России РД с после-
дующей отправкой в армию.

Требования к кандидатам:
1.Наличие аттестата (9кл., 11кл.);
2.Годность  по состоянию здоровья;
3.Отсутствие судимости и близких родственников;
4.Желание учится.
5.Возраст 18 лет и выше. ( с 1997 по 2006 г.р.)
По вопросам поступления, отбора обращаться в военный комиссариат Каз-

бековского и Гумбетовского районов тел.(8-279)-2-13-02

Военный  комиссариат информирует

А. Магомедов, военный комиссар Казбековского и Гумбетовского МР

Если у Вас есть вопросы о газоснабжении...…
     Учитывая интересы потребителей газа в ООО «Газпром межрегионгаз 
Махачкала» организованы дистанционные сервисы взаимодействия с по-
требителями газа и участниками программы догазификации (социальной 
газификации). 

Для потребителей газа организована бесплатная многоканальная телефонная 
линия, по которой абоненты могут получить консультацию по всем интересующим 
вопросам газопотребления. «Контакт центр»  проводит консультирование по воп- 
росам оплаты за газ, позвонив, можно узнать о сумме и причинах задолженности, 
действующие тарифы на газ, а также уточнить дату поверки счетчика и порядок 
проведения поверки, узнать адрес абонентского пункта (территориального участ-
ка). Позвонив в «Контакт центр» по номеру 8-800-200-98-04 в рабочее время (с 
9 до 18 ч.) можно также сообщить о качестве обслуживания сотрудниками газовой 
компании. 

Для удобства жителей Дагестана – потребителей газа на официальном сайте 
ООО «Газпром межрегионгаз Махачкала» www.mkala-mrg.ru работает «Личный 
кабинет абонента», который предоставляет возможность абоненту в режиме 
он-лайн посмотреть информацию по своему лицевому счёту, передать показания 
прибора учёта газа и произвести платежи за газ не выходя из дома, не посещая 
кассы и абонентскую службу. Для смартфонов доступны мобильные приложения 
«Газ Онлайн» и «Мой Газ», с помощью которых также можно произвести оплату за 
газ в любое удобное время, просмотреть историю платежей и передать показания 
счётчика. Многие дагестанцы уже оценили преимущества данного сервиса и не 
посещают кассы поставщика газа, существенно экономя время и не нарушают 
платежную дисциплину.

Также на сайте «Газпром межрегионгаз Махачкала» размещена «Интернет- при-
ёмная» генерального директора Р. У. Мурадова. Благодаря данному сервису задать 
вопросы руководителю компании можно напрямую. Оставить свои предложения 
и пожелания могут как потребители газа, так и потенциальные и действующие 
участники масштабной программы догазификации (социальной газификации). 

Для удобства заявителей в «Интернет-приёмной» разработан классификатор 
основных тем и вопросов: газификация и технологическое присоединение, расчеты 
за газ, техническое обслуживание внутридомового газового оборудования, произ-
водственная безопасность, трудовые отношения, корпоративная этика и другие.

Сервис «Интернет-приемной» генерального директора прост в использовании 
и не требует наличия у пользователей каких-либо специальных знаний.

                   Рамазаналъул хиралъи
Рамазан буго, жинда жаниб 

хирияб Къуръан рещтIараб ва 
Къуръаналда цого-цо рехсараб, 
хасаб гIибадаталъул моцI. Рамазан 
моцIалъул хиралъи гIорхъи-рахъ 
гьечIеб букIиналъ, ТIадегIанав 
Аллагьас цониги квешлъи-зара-
лалъе рес тун гьечIо, жиндалъун 
гьеб моцIалъул къимат гIодобегIан 
гьабизе.

ХIадисалда буго: «Рамазан моцI байбихьараб мехалъ, Алжаналъул каваби рагьу-
ла, жужахIалъул каваби къала, ва шайтIабазда рахсал рала». Рамазан буго илбис 
хIалтIулареб моцI. ЛъагIалил хутIарабщинаб заманалъ гьеб тушман кьижичIого 
инсан къосинавизе жигаралда букIуна.

Гьаб рахIматалъул, садакъаялъул, гурхIел-цIобалъул моцI буго. ТIадегIанав 
Аллагьас хирияб моцIалъул нигIматал муъминчиясе кьун ругебго гIадин, муъмин-
чиясги гурхIел загьир гьабизе ккола хIажаталде ккараздехун, ресалда  гьечIезе 
ретIел  кьун, мискинзаби  кваназарун, садакъа-хайрат цIикIкIинабун. Жиндирго 
боцIиялда закагIат тIалъулев чияс гьеб рамазан моцIалъ кьезе  хирияб буго.

«ХIакълъунго, Аллагьасул ругила Гьес рамазан моцIалъул щибаб къойил ва 
щибаб сордойил жужахIалдаса тархъан гьарулел гIадамал. Щивав бусурманчиясе 
гьеб моцIалъ къасиги къадги жиндирго дугIаялъе жаваб щола».

ХIадисалда буго: «КIал ккурав чияс гьересиги, чорокаб каламги, хIарамаб гIамал-
ги толеб гьечIони, гьес квенги лъимги тей Аллагьасе хIажатаб жо гуро», -ян. Цоги 
хIадисалда буго: Чанги чи вугила жинца кIал ккурав, амма ракъиги къечги гурого, 
кIал кквеялдаса жиндие щибниги пайда гьечIев», -илан.

Нилъеца нилъерго хьвада-чIвадиялъул пикру гьабизе ккола гьаб моцIалъгIаги, 
гурони гIадада биччараб заманалда хадуб ракI бухIизе буго. Гьединлъидал кIал 
ккурав чи нахъегIанаб гIамал, мунагьаб пиша гьабиялдаса цIунун вукIине ккола. 
ХIатта кIал ккурав чиясде цо чи хьандани, яги вагъани, данде «Дун кIал ккун вуго», 
-ян жаваб кьейилан кьучIаб хIадисги буго.

Рамазан моцI буго умматалъул моцI. Гьеб моцIалъ хасго кIвар кьола бусурбаби 
цолъиялде, цоцазулъ гьуинлъи щула гьабиялде. КIал кквеялдалъун чиясда бичIчIу-
на хIажалъиялде ккарасул хIал, гIаммал ифтараз ва жамагIат гьабун ралел каказ 
рес кьола уммат гъункизе.  Рамазаналъ таравихIазде ин Аварагасул          кIудияб 
суннат, тIолго бусурбабаз киса-кибего тIадчIей гьабулеб тIибитIараб гIибадат буго. 
ГIажаибаб хIал букIуна рамазан моцIалъ киса-кибего. 

Аллагьас тавфикъ кьеги гьеб даим цIунизе!

9  марталда гIумруялдаса ватIа- 
лъана гIемерал соназ  пачалихъалъул 
батIи-батIиял хъулухъазда, махщалида, 
бажаризабун, ракIбацIцIад хIалтIарав 
Рашид Эльдарович МухIамадгIазизов.

 Рашид гьавуна 1930 соналъ Дилим 
росулъ. 1944 соналъ росдал школалда 
анкьго класс  лъугIарав гьев рукъалъул 
магIишаталда хIалтIулев вукIана. 1948 
соналъ Советияб армиялъул мухъилъе 
ахIарав Рашид ралъдал флоталде ккана, 
гьениб 5 соналъ рагъулаб хъулухъги 
тIубазабун, гIагараб росулъе тIадву- 
ссана.  Гьебго соналъ гьесул хIалтIизе 
бугеб гъира,  спорталдехун бугеб рокьи, 
гIуцIарухъанлъиялъе бугеб махщелги 
бихьун, Рашид спорткомитеталъул пред-
седательлъун  тIамуна.  Гьениса гьев 1960 
соналъ КПССалъул райкомалъул инструк-
торлъун хIалтIизе вачана. 

Доб заманалда 30 сон гурони гьечIев 
Рашид гьеб хъулухъалде тIами кколаан 
кIудияб цебетIейлъун. Цого гьелъ бихьи-
забула гьев хIалтIи лъалев, гIумрудул 
рахъал ричIчIунев, цIубарал гIакълу-
ялъул бетIергьанчи вукIараблъи. Лъай 
цIикIкIинаби мурадалда, Рашид  лъугьана 
КПССалъул Дагъистаналда букIараб тIа-
дегIанаб школалде ва 1965 соналъ гьеб 
лъугIарав гьев  Дилим росдал «Киров» 
колхозалъул (хадусан «Дилималъул» 
совхозалъул) парткомалъул секретарь- 
лъун тIамуна. 17 соналъ гьеб хъулу- 
хъалда вукIараблъиялъги гьенив гьев 
«ХIурматалъул гIаламат» орденалъе му-
стахIикълъиялъги бихьизабуна гьес ки-
наб къагIидаялда гьениб хIалтIи цебехун 
бачунеб букIарабали. 1982 соналъ Рашид 
росдал исполкомалъул председатель- 
лъун вищана. Гьеб хъулухъалда вукIараб 
5 соналда жаниб Рашидица росдал «гьу-

Лъайкьеялъул министерствоялъул коллегиялда
Дагьал церегIан къояз нилъер районалъул лъайкьеялъул управлениялъул 

начальник МухIамадрасул МухIамаевгун районалдаса вакилзаби гIахьаллъана 
МахIачхъала шагьаралда тIобитIараб республикаялъул лъайкьеялъул Министерс- 
твоялъул коллегиялда.

Гьеб тадбиралда хурхун «Россия-дир тарих» тарихгун культураялъул паркалда 
Дагъистаналъул бищунго церетIурал 8 районалъул лъайкьеялъул гIуцIабазе щва-
рал бергьенлъабазул бицунеб выставкаги гIуцIун букIана, гьезда гьоркьор нилъер 
районги букIана.

Нилъер районалъул  выставкаялде  щварал Дагъистаналъул председате-
ласул  заместитель Муслим Телякавовас лъайкьеялъул министр ЯхIья Бучаевас 
баркала  загьир гьабуна районалъул  тIолалго лъайкьеялъул гIуцIабазул хIал-
тIухъабазе гIолеб гIелалъе лъайгун тарбия кьеялъулъ гьабулеб  кIудияб хIалтIухъ. 
                                                       Сайгибат Гереханова, лъайкьеялъул управлениялъул 

                                                      начальникасул заместитель

Рашид  Эльдарович МухIамадгIазизов

мер» хисизабиялда тIад гIемераб хIалтIи 
гьабуна. Гьелда гьоркьор рукIана чабах 
къватIазде баччи,  «Тегенту» магIардаса 
росулъе лъим бачин ва цогидалги ишал. 
1990 соналъ Рашид хIалхьиялде ана, 
амма гьев кверал тIатIала лъун чIечIо. 
Гьес нухда рачана гIадамал хIалтIиял-
далъун хьезариялъул Централъул ди-
ректорасул, районазда гьоркьосеб «Ча-
нахъанлъиялъул жамгIият» гIуцIиялъул 
председателасул ва тIорччол складалъе 
нухмалъулесул хъулухъал. 

Кинал хъулухъал  тIадкъаниги, Ра-
шидица гьел нухда рачана ракIбацIцIад, 
бажаризабун, магIарул яхI-намус цIунун 
ва жинда сверухъ ругезул адаб-хатир 
цIунун. ГIадамазда гьев лъалаан божи 
гьабизе бегьулев, кьураб рагIуе хили-
плъуларев, гIисиналгунги чIахIиялгунги 
калам гьабизе бажарулев, гьелъулъ 
махсаро-хочI гьабулев, гьеб бичIчIунев 
унго-унгояв магIарулавлъун. Нижер Ра-
шид лъалев вукIарал киназулго ракIазулъ 
гьев лъикIав инсан даималъ хутIила.

ХI.ХI. Мусаев, Гъ.М. Гъирисханов, И.И. Шабазов, Б.С.Нуцалов,
 Д.Н. МухIамаев, М.-А.М. ХIамзатова, А.М. Магьдиханов


